	
	
	
	

	
	


Nova pravila u školi

Pažnja, pažnja! Na TV-u vijesti nove!
Uvode se velike promjene u škole.
Gledam i slušam, iskolačio sam oči
Bože dragi, kakve sretne noći.
Ministar prosvjete prijedloge iznio vladi
sa strahom gledam i čekam u nadi.
Na prvi prijedlog da radna sedmica
samo tri dana traje
nakon razmišljanja predsedništvo
zeleno svijetlo daje.
Drugi prijedlog je još bolji
da učenik bira 
nastavnika koji mu je po volji.
Da veliki odmor čitav sat traje
i na te prijedloge 
predsedništvo prolaz daje.
Da svako u klupi sa kim hoće sjedi
i taj prijedlog prolazi i puno nam vrijedi. 
Nastavnik ne pita ako đaku nije po volji
i da ga ne kazni 
ako obeća da će idući put biti bolji.
I još vjerujte nije kraj priči
prolazi i prijedlog
da učenik bira na koje će časove ići.
Usvaja se i to da radni dan
samo tri časa traje
prolaz i za to vlada daje.
Jedino će biti zabranjeno
na času žvakanje žvaka
i stroga kazna onom
ko nastavniku druga tužaka.
Sav sretan u TV gledam
i da promijene kanal nikom ne dam.
Da svima javim novosti
sav od želje gorim
kad odjednom čudan zvuk se svud zaori.
Na nesreću skontah da je to zvono sata
kako bih ga rado razbio o vrata.
Još sam želio biti uljuljkan u snove
kad začuh brata kako me drma i zove:
"Ustaj odmah i u školu kreni
znaš da nam je prvi čas pismeni"!
Od tuge bih zaplako da sam u sobi sam
Bože dragi, zar je ovo bio samo san.

Ahmed Halilbašić, VI razred

